
Terangkan secara ringkas apakah faktor-faktor yang boleh 

menyebabkan kemalangan berlaku berdasarkan tiga teori 

kemalangan. 

Pada 11 Februari 2023, satu kejadian tragis berlaku di mana 

seorang lelaki meninggal dunia akibat kecederaan teruk di kepala 

ketika   cuba   membersihkan  sisa  daripada  mesin  pemprosesan  



kadbod dengan menyandar badan ke tepi bahagian tingkap. 

Kepalanya terperangkap oleh bahagian-bahagian mesin dan 

badannya ditarik masuk atau jatuh ke dalam mesin. Beliau bekerja 

sebagai penyesuai pengeluaran untuk pakej AMB, pengilang bekas 

dan kotak kadbod dan kertas. Mesin tersebut digunakan untuk 

memproses kadbod berlapis menjadi karton yang menampilkan 

reka bentuk yang disesuaikan untuk pelanggan, dengan 

menggunakan mekanisma pemotongan, penggelembungan, 

lipatan, dan susunan (lihat Rajah 1). Mesin itu dibeli pada Mei 

2019, mempunyai beberapa meter panjang dan terdiri daripada 

enam komponen mesin. Terdapat satu tingkap pemerhatian di 

bahagian pembentuk tumpukan bungkusan mesin, di mana mesin 

menyusun barang. Tingkap itu mempunyai ketinggian 0.9 m dan 

lebar 0.8 m, dengan ciri-ciri mekanisma pengawal berkunci. Tujuan 

pengawal ini adalah untuk memutuskan bekalan elektrik kepada 

mesin jika tingkap dibuka semasa operasi. Namun, penyiasatan 

selepas kejadian mendapati bahawa pengawal berkunci telah 

dimanipulasi. Sebatang kunci ditemui dimasukkan ke dalam peranti 

berhampiran bingkai tingkap, membolehkan tingkap tetap terbuka 

walaupun mesin beroperasi

Bincangkan kepentingan pengawal mesin dalam mencegah 

kemalangan tempat kerja. 

Terangkan tanggungjawab majikan dalam memastikan 

keselamatan dan kesihatan tempat kerja. 

Bincangkan peranan faktor-faktor manusia seperti tidak peka 

pada situasi, perilaku pengambilan risiko, dan latihan yang 

tidak mencukupi dalam menyumbang kepada kemalangan. 

Huraikan langkah-langkah yang terlibat dalam penyiasatan 

kejadian dan analisis punca asal. 

Rajah

Ilustrasi kemalangan 



Dalam industri pembuatan, penyelia keselamatan memainkan 

peranan penting dalam memastikan keselamatan dan kesihatan 

kakitangan semasa menjalankan tugas mereka. Huraikan TIGA (3) 

tanggungjawab utama penyelia keselamatan dari segi keselamatan 

dan kesihatan di tempat kerja seperti yang dinyatakan dalam 

OSHA 1994. 

Terdapat pelbagai Akta dan Peraturan yang berkaitan dengan alam 

sekitar, kesihatan dan keselamatan di Malaysia. Setiap Akta dan 

Peraturan di bawahnya dikuatkuasakan oleh badan kerajaan. 

Nyatakan TIGA (3) contoh badan penguatkuasaan yang 

mentadbir Akta-akta dan Peraturan-peraturan berkaitan 

dengan alam sekitar, kesihatan dan keselamatan di Malaysia. 

Berikan SATU (1) contoh Akta yang ditadbir oleh setiap 

badan penguatkuasaan yang disenaraikan dalam (i) di atas. 

Ruang terkurung boleh membawa maut. Ramai orang terbunuh 

atau cedera parah dalam ruang terkurung setiap tahun di kedua-

dua industri pembuatan dan pembinaan. Contoh ruang terkurung 

termasuk tangki simpanan, silo, longkang tertutup, pembetung, 

saluran-saluran dan bilik tidak berventilasi. Berikut adalah contoh 

kajian kes yang melibatkan pekerja yang bekerja dalam ruang 

terkurung. 



“Seorang pekerja kontrak sedang membersihkan tangki simpanan 

bawah tanah. Dia hilang kesedaran kerana terhisap wap toksik 

daripada pelarut pembersih. Dua orang pekerja cuba 

menyelamatkannya, tetapi juga rebah. Ketiga-tiga lelaki itu mati. 

”Anda sebagai Pegawai Keselamatan yang berkelayakan telah 

dilantik oleh pihak pengurusan untuk menyiasat kes tersebut dan 

memberi cadangan bagi mencegah kejadian berulang. Anda telah 

menemu bual penyelia keselamatan dan beberapa orang pekerja. 

Beberapa fakta telah diringkaskan seperti yang disenaraikan di 

bawah selepas temu bual tersebut: 

Penyelia keselamatan tidak berada di sekeliling ketika 

kejadian berlaku kerana tugas tersebut dijalankan semasa 

shif malam. Hanya seorang sahaja penyelia keselamatan 

dalam bengkel pada masa itu. 

Pekerja yang meninggal baru sahaja menyertai syarikat 3 

bulan lalu dan dia belum lagi menyertai apa-apa latihan 

keselamatan. 

Penilaian Risiko (PR) tidak terkini. Penyelia keselamatan tidak 

menyedari bahawa syarikat itu telah menukar jenis pelarut 

pembersihan tiga bulan lalu dan helaian data keselamatan 

(SDS) terkini tidak tersedia. 



Kenalpastikan pihak-pihak yang bertanggungjawab atas 

kejadian kemalangan tersebut dan terangkan jawapan anda. 

Sediakan cadangan yang berkaitan untuk mengelakkan 

berlakunya insiden dalam laporan anda. 

Bincangkan ENAM cara yang mana majikan dapat mempromosi 

dan melaksanakan budaya keselamatan dan kesihatan yang positif 

di tempat kerja.  

Banyak masalah keselamatan dan kesihatan di tempat kerja timbul 

akibat komunikasi yang lemah. Terangkan TIGA kaedah asas 

komunikasi berkesan berhubung dengan kesihatan dan 

keselamatan di tempat kerja. 

ISO 45001 ialah piawaian antarabangsa yang menetapkan 

keperluan untuk sistem pengurusan keselamatan dan kesihatan 

pekerjaan dan juga sebagai piawaian untuk membolehkan 

organisasi meningkatkan prestasi keselamatan dan kesihatan 

pekerjaannya secara proaktif dalam mencegah kecederaan dan 

keuzuran. Terangkan EMPAT peranan dan tanggungjawab 

pengurusan atasan dalam mana-mana industri untuk 

melaksanakan ISO 45001:2018. 

Terdapat banyak cara untuk mencegah atau mengurangkan 

kemalangan. Walau bagaimanapun, pendekatan yang sistematik 

diperlukan untuk menangani keselamatan di tempat kerja. Salah 

satunya ialah Hierarki Kawalan. Sebagai pengurus keselamatan, 

anda telah mendapati bahawa tahap hingar di kawasan tertentu di 

tempat  kerja  sentiasa  melebihi had keselamatan yang diperlukan,  



disebabkan oleh bunyi bising yand dijana oleh pelbagai peralatan 

berat. Walaupun setiap pekerja yang bekerja di kawasan itu diberi 

penutup telinga, pekerja kerap menanggalkan penutup telinga 

tersebut kerana keadaan panas dan berpeluh. 

Lakar dan terangkan Hierarki Kawalan Risiko. 

Dengan menggunakan Hierarki Kawalan Risiko, huraikan 

pendekatan semasa dan cadangkan alternatif lain boleh 

dilaksanakan untuk memastikan Langkah keselamatan tidak 

terjejas. 

Encik Khan ialah seorang juruelektrik pada usia empat puluhan. 

Pada suatu hari, dia diarahkan untuk melakukan beberapa kerja 

penyelenggaraan rutin di bilik suis elektrik. Ketika dia menyambung 

semula beberapa pendawaian di ruang suis, dia mendapati 

bahawa pendawaian berada di tempat yang sukar dicapai. Beliau 

terpaksa mendapatkan akses melalui kawasan yang berada di 

antara dua kabinet kayu. Disebabkan akses yang sempit, beliau 

tidak dapat mencapai pendawaian tersebut. Beliau terus memanjat 

ke atas kabinet untuk mencapai pendawaian dan sebagai hasilnya, 

dia secara tidak sengaja tergelincir dan terkena renjatan elektrik 

ketika beliau berusaha meraih sesuatu untuk mengelakkan 

terjatuh. Beliau melecur teruk di tangan kiri dan muka. 

Kenalpasti dan terangkan DUA (2) jenis bahaya yang tertimbul 

dalam aktiviti pekerjaan yang dinyatakan di atas. Selepas itu, 

klasifikasikan bahaya tersebut (contohnya kimia, fizikal, biologi dan 

 sebagainya) dan cadangkan DUA (2) langkah kawalan yang 

sesuai untuk mengurangkan setiap hazard.  

